
Erailketa sexistei erantzuteko PROTOKOLOA

Euskal Herriko Emakumeon Mundu Martxa (EMM)

Nola erantzungo dugu?

1. PROTOKOLOA: Zertan datza?

Protokolo honen helburua 
mugimendu feministatik 
erailketa matxistei modu berean erantzuteko 
nola jokatu behar dugun azaltzea da.

Hainbat erakunde feministaren artean 
eztabaidatu ondoren, 
lehen protokoloa 2013an idatzi zen, 
eta 2016an berriro berrikusi zen. 
Beti eztabaidara irekita egongo den dokumentua da, 
aldaketak eta ekarpenak jasotzeko prest dagoena.

2. INDARKERIA SEXISTA

Zer da? Sexu-arrazoiarengatik emakumeen aurka 
erabiltzen den indarkeria da, 
hau da, emakume izanagatiko jazarpena. 
Baina eraso horiek ez dira egoera solteak, 
ezta indibidualak ere; 
egungo gizartean dauden bestelako indarkeriekin 
dute harreman zuzena.

Irakurketa errazerako
testuak



Indarkeria sexista, heteropatriarkatua, 
kapitalismoa, arrazismoa edota kolonialismoa, 
elkarrekin lotura zuzena duten dominazio formak dira. 
Horiek guztiek gizarteari forma ematen diote, 
eta emakumeei, haien gorputzei eta haien territorioei 
eragiten die.

Emakumeek hainbat arrazoirengatik 
jasaten dituzte zapalkuntza horiek: klaseagatik, 
arrazagatik, adinagatik, herrialdeagatik, 
hizkuntzagatik, fisikoagatik, orientazio sexualagatik, 
genero-identitateagatik, aniztasun funtzionalagatik…

Hori dena kontuan hartuz gero, 
emakumeek gizartean duten posizioak, 
indarkeria pairatzeko aukerak areagotzera daramatza. 

Heteropatriarkatua: 
genero maskulinoa 
eta heterosexualitatea 
gailentzen diren sistema 
soziala.

Kapitalismoa: 
ekonomiaren oinarriak 
jabetza pribatua, etekina 
eta kapitala diren 
sistema soziala.

Kolonialismoa: atzerriko 
herrialde batek kolonia 
edo lurralde bat 
menperatzea eta 
esplotatzea ahalbidetzen 
duen sistema politikoa.

Orientazio sexuala:
beste pertsona batekiko 
desira sentitzea. 
Izan zure sexu berdinekoa, 
ala ez.

Genero-identititea: 
pertsona batek duen 
sentitzeko eta 
pentsatzeko modua, 
bulba ala zakila duen 
kontuan izan gabe.

Nola egin diezaiokegu aurre?

Autodefentsa feministaz. 
Emakume guztiok egoeraren kontzientzia har dezakegulako 
eta indarkeria sexisten aurrean erabakiak hartzeko 
eta erabakitzeko gaitasuna dugulako.
Gizarteak aldaketa politiko, sozial eta ekonomikoa behar du. 
Eta aldaketa horrek feminista behar du izan.



3. PROTOKOLOAREN FUNTZIONAMENDUA

Noiz jarriko da martxan?

Euskal Herrian emakume bat erailtzen duten bakoitzean.

Nola?

Informazioa

•	 Albistea prentsan agertuko da.
•	 Mobilizazioak 24 ordura egingo dira.
•	 Euskal Herriko Emakumeon Mundu Martxa plataforma 
    eraildako emakumearen herriarekin jarriko da harremanetan, 
    informazio gehiago biltzeko eta mobilizazio bateratuak egiteko.

Mobilizazioen antolaketa eta deialdiak

•	 Erailketaren lekuan: manifestazioa egiten saiatuko gara.
•	 Mobilizazioak herrietan eta hirietan: 
    EMMri posta elektronikoa bidaliko zaio, deialdien berri emateko.
•	 Mobilizazio originalak egiten saiatuko gara:

- Gorputz-adierazpena indartzen duten 
performanceak, sinboloak… eginez.

- Eraildako emakumeak gogorarazten dituen 
ekintzen bitartez (abestiak, horma-irudiak, 
informazio-orriak, dolu-errituak, hala nola 
euskal dantzak, loreak, izendun eskelak…)

- Espazioa modu desberdinetara hartuz 
(biribilean, zutabeetan, zarata eginez..)

- Lema deigarriak eta originalak erabiliz,
lagun sortzaileen laguntzaz.

- Eraildako emakumearen egoerari 
eragin ziezaioketen beste indarkeriak 
(lan prekarioak, murrizketa sozialak, 
sistema judiziala, immigrazio-legeak...) 
ikusaraziko dituzten ideiak erabiliz. 



Mobilizazioen deialdiak eta hedapena

•					Mobilizazioen	deia	egiteko	materiala	
(kartela, komunikatua egiteko eredua...) 
eskuragarri dago  plataformaren webgunean:

http://emakumeenmundumartxa.eus/bitartekoak

•	 Denok hagstag bera erabiliko dugu

#IndarkeriaMatxistarikEz

•	 Plataformak mobilizazioetara batzeko deia zabalduko du:

E-mailez: emakumemartxa@gmail.com

Sare sozialen bitartez:
Twitter: @emakumemartxa
Facebook: Euskal Herriko Emakumeon Mundu Martxa

Eraildako emakumeen erregistroa

EMMren webgunean, Euskal Herrian 
eraildako emakume kopuruaren erregistro baten 
jarraipena egingo da.

Protokolo hau aplikatzerako orduan zalantzak badaude, 
Mundu Martxako talde dinamizatzaileak 
hartuko du azken erabakia.


